
çavdêr be,- ku ne tûk be – li pêşiya wan aso û nîrên nû.





Ferhengoka gotarê :





Adgar - ملامح


Arastekirin - توجيه


Aso - أفق


Amîrayetî - آلية


Ayinde – مستقبل، مصير


Bandor - تأثير


Binerdî - باطني


Berkar – رد الفعل


Bergirî - دفاع


Bîrdoze - نظرية


Bêlayenî - حياد


Cemser - قطب


Çavdêr - مراقب


Çawayetî - كيفية


Dariştin - صياغة


Delîve -  مدى


Dahat – موارد


Gelekome - تكتل


Girjî - توتر


Gencîne – خزينة، كنز


Hestyar حساس -


Hevrikî - تحديات


Hevkêşe - معادلة


Hêrişber - غازي


Hevsengî - معادلة


Ho - وسيلة


Kemere - محيط


Komele - منظومة


Kevan - قوس


Navend - مركز


Peyman – حلف، معاهدة


Pêdaçûn - مراجعة


Puxtekirin - استخلاص


Pilan - خطة


Qeware - كيان


Raman - فكرة


Reftar - تصرف


Regez - عنصر 


Tîrkirin - تركيز


Têgeyişte – مفهوم


Sepandin - فرض


Saman - ثروة


Şiyan - إمكانية


Şêwe – أسلوب


Venerîn – إعادة النظر


Wize طاقة -





Abdullah ÎMAM











DU  XWENDIN 


JI MERSÛMÊ 49 RE..!!


     Di dema ku cîhan ber bi şaristanîyê û dîmukrasiyê diçê beruvajî vê yekê rijêma Dîmeşqê ya bi sûrbûneka bê havil ber bi tarisaniyê diçê,bi   taybetî dema ku guvaştin û fişarên nêvdewletî li ser sist dibin ,di hindê de rijêma dîmeşqê hemû kîn û çavsoriya  xwe li ser  miletên Sûryayê bi giştî û miletê kurd bi taybetî di barînê,û ev çende didê xuyakirin ku astema  rijêma deslatdar siyasatên xwe bi guherênê û arêşeyan çareser bikê, û di heman demê de piyadekirinên xwe yên binpîkirin û pêşêlkirina  mafên mirovan  zêdetir dikê , ku gihaye radeyekî    jîn   û    jiyar    astema   di

wek rijêm û qewareyên li dar. 


    Milletê kurd jî , yê ku welatê wî gencîneyekî girîng û mezin e, gellek millet hêvîdikin ku li ba wan jî hebe, ev xêrûbêra ji sedemên bêtar û karesatên bi ser vî gelî de hatî bû, û hêjt ku bimîne bêpar ji qewareyekî siyasî, û belavkirî be di navbêna gellek qewareyan de li deverê, wek encam ji rêkxistinên şer û cengên berê re. 


    Îroj jî , û di siha rewşa navdewletî ya nû de, ev nîşaneyên welatê kurdan dê xwedî rolek bingehîn bin di çi rêkxistineke dibe ji deverê re, û hevkêşeyên ciyopolîtîkî yên tên dê ne vala bin ji vî regezê girîng û xwedî bandor  sebaret bi berjewendiyên stratîjî yên hêzên serdestiya navendên biryarê dikin li cîhanê.. ev yaka jî li gelê kurd û tevgera wî ya rizgarîxwaz – bi hemî ber û rengên xwe – disepîne ku venerînê bike di rewş, û şiyan, û bername, û ho, û şêwe, û amîrayetiyên kar, û arasteyên xwe de, û rêkxistina wizeyên kurdî yên veşartî, li gorî dariştinne baştir û guncawtir bi nîr û rewşên nû re. 


Ew in hevrikiyên li hember doza kurdî û tevgera neteweyî ya kurd, ya ku ayindeya wê – û dibe ku ayindeya kurdî bi gelemperî – disekine li ser delîve û çawayetiya danûstandinê bi van hevrikiyan re.. û ez bawerdikim ku aso fereh in heger reftar durist be, û heger ne wa be jî, tevgera kurd dê – di baştirîn barên xwe de–regezekî bêlayenî

JI ASOYÊN ZANISTIYÊ .. Dûmahî





HIŞMENDÎ JI DIYA XWE DE ÇÊDIBE


 YAN TÊ ÇÊ KIRIN..?


   


   Li gora berhemên ku komek zanyarên zanîngeha kambirêdç gihaninê dibêjin:hişmendî li ser hin bingehên taybet ava dibe û ji hin rewşên ku ji zikmakî de bi mirovan re duxliqe çê dibe, lê pêşxistina vê bîrzaniyê bi pênasîn û karê zehmet ve girêdayî ye.


    Di belavoka zanîngeha kambirêdç de ya bi navê / cambridge handbook of expetise and experd performance/ hatibû nivîsandin, ku berhemên vekolînên vê dawiyê xuya dikin, ku heta mirovek bibe zana divê xwedî hişekî taybet be, û ji bo zanebûna xwe li pêşxîne divê pirrê wextê xwe di xwendin û pêkanîna vekolînên xwe de biqedîne.


    Zanyarê nefsî yê zanîngeha Filorîda ANDIRÊS ÊRÎKSON dibêje:zanyariya li pêş ji mirovekî re xuya dibe, dema ku ew mirov xwedî jîrbûnek taybet be, xwendina wînî zanistî li pêş be, bîrbûn, hêz û karînên xwe di warekî tenê de pêk bîne.





ÇILO MIROV HO DIBIN..?


 


    Li gora berhemên vekolîneke zanîngeha Iksfûrtê li ingilistanê, tê gotin ku ên bi emir biçûk zûtir fêrî xwendinê dibin.


    Lê ên bi emir mezin çêtir dikarin zanyariyan kombikin û biparêzin.


    Ev zanîna han, hate xuyakirin, piştî ku çend zanyarên zanîngeha Iksfûrtê, aletek ku bi lîzerê bikartê sazkirin, ev alet dikare wêneyan ji tiştên ku bi sedê caran ji serê mûkî biçûktir e bikşîne.


    Bi vê aletê bala xwe dan liv û tevgera rehên mejyê mişkên biçûk û ên mezin.


- Ên biçûk zû hoyî tuştan dibin, ji ber ku rêke wanî din heye ji girtina zanyariyan re.


- Hemû beşên rehan di riya pevgirêdanin ku zanyaran navê Synapsis li wan kirîye, bi hev re saz dibin.


    Zanyaran dîtin ku çaxa mejî ne sist û rehet be, hin ji van pevgirêdanokan kar nakin û bi demê re jî karê wan kêm dibe, û di mejyê mişkên mezin de, tu dikare bêje ku karê wan namîne.


    Ji ber vê yekê ên bi emir biçûk deskeftiyê ji van pevgirêdanokan dibînin, lê ên bi emir mezin divê mejyê xwe baş bikarbînin û biwestînin heta ko karibin tiştan bi bîra xwe ve bînin, helbet dîsan ji ber mirina van pevgirêdanên di nav rehan de.


    Di dawiyê de em dikarin bêjin ku ên biçûk dikarin pirr zanyariyan wergirin, lê ên bi emir mezin dikarin bêtir zanyariyan bi rêz bikin, serrast bikin û biparêzin.








giring ronahî û agir bû, û qurban (الضحية) gayê pîroz(homa) bû, ku di roja zayîna vî xwedakî de ga jêre dikirin qurban, ew roj dûvra û piştî çarsedsalî ji zayînê bûye cejna zayîna Îsa pêxemberî ku ew jî ji cejna mîtira birine, ew jî dema ku kenîştê bûyer daye ku bibe cejia zayînê, û evna jî nîşaneke ji nîşanên dîrokîne xweş xuyane ku ola xiristî ketiye bin bandora ola mîtra, û emê vî tiştî paşê bidin xuyakirin. Serjêkirina ga semb - ûleke ji serkeftina xwedakên rokê yên nêr reye, dema xwedakên dayika mezintirîn yên heyvê dane erdê û zorya wan birine, û quloçê ga ji heyvê re sembeke bingehînbû, ango ev tişt di dema ku mirov ketibûn qûnaxa çandinyê û rûniştinê de hatine, û dema hatina civakên Petri- yarkî (المجتمع الابوي) ku şûna civakên matrîh- alnî(المجتمع الامومي) kirtine. 


    Dîsanê ku em vê babetê hê nêzîk mejiyên mirovan bikin, emê bêjin ku ga bi rengê quloçê xweve yê li dor serê wî gerandî rengê heyva dasik digre, ku ew jî sembol bû ji xwedaka heyvê ya mê re, ji ber ku wekhevî di orta herdû quloçan û heyva dasik de dihate dîtin. Ji ber wilo dema mîtira bi raperîneke sosret li ezmana destlatdarî 

KURD, QAD .. Dûmahî





Lê mafê me heye ku em li vir pirsbikin gelo: Çawa ev peyvên kurdî ketine nav zimanê someryan de..?. Birastî ku milet ne nêz û cînarên hevbin, yan jî hevdû dagir nekin wê ji hevdû ti tiştî negirin. Ji ber wilo em dibînin dîrok di bîra xwede tîne, ku êlên kurd mîna sobarî, horî, mîtanî, lolo, kaşî,gotî, û mîdî jî, temam cînarê someryan bûn, û weke em dizanin kurd nevyên van êlane, ku zanyarê Rûsî (Mînorskî) raste rast dibêje: (Kurd nevyên mîdyane).


3- Ola kurda ya kevinar:  Berya Zeradeştê kal, kurda du xwedak pîroz dikirin, yan jî bawerya xwe bi heyîna wan tanîn. yek jê(Mezd yesna)bû, ango xwedakê zanyaryê û hiş û aqil û xêr û roniyê û çotkaran bû, xelkên gund û bajaran jêre nimêj dikirin. Yê din bi (Dêw yesna) di hate bi nav kirin, ango xwedakê dêw û gewreye û şer û şevêye (Iblîs)e, şervan û koçerên kurd jêre nimêj dikirin. Emê li vir vegerin ser magiyan ku ew jî bêgûman êleke ji êlên kurdên Mîdyayêne, rûniştina wan li Mîdya rojhilat bû, û magî ne navekî olîye weke tê bîra mirov, mîna wan yûnaniyên kevnar ku jiwan weyê ku Magî navê komîteke olîye, lê ew navê êleke Mîdîye. 


    Vî tiştê ha ramyarê sûrî (Fîras- El Sewah) teqze dike û dibêje: (Pîrên Mecûs yan Magî, roleke mezin di warê nivîsandin û pêşketina Avista de leyistine, ev Magî ji êla Magî û ew oldar bûn û bi karê olê micûl bûn, gelekî raste û diruste ku ev êl ji kokeke Mîdî be…)(1). Weha diruste em bêjin, ku mirovên vê êla Mîdî hemû Pîrên xwedakê Arî(Mîtira) bûn, li ser destên wan ev xwedak jatiye afirandin û anîne heyînê, piştre bûne pîrên xwedakê Zeradeşt (Ahora- Mezda), û ev karê olê ji bav û bapîrên xwe nifş bi nifş girtine.


    Ango tiştê em dixwazin bêjin, ku ev karê olî di destê vê êla kurdî ya Mîdî bi tenê de bû, mîna wê mîna êla (Lawî) di ola Cihûyan deye, ku (Mûsa) Pêxemberî ji vê êlê hatiye, û hemû Pîr û Pêxemberên Israîliyan jî jê hatine, mîna êlên seyidên ereb jî, ku ew seyid nevyên(Elî û Ebbasin), û mafê kesî tine navê Seyid li xwe bike ku ne ji nevyên van herdû kesan bin, yek apê pêxwemberê islamêye, û yek jî kurê apê wîye. Û mîna van jî çi kesê ku ne ji êla Magîyan bûna, çênedibû ku biba Pîrê xwedakê mezin (Mîtira). 


Dîrokzanê yûnanî(Hîrodots) jî van gotinan 





BARAK OBAMA 


XEWNA MARSIN 


LOSER     KÎNG


 B I   C Î   H A T


                   Zana XANÊ


    Emerîka careke din ji miletê xwe re da xuya kirin,ku di vê serdema nuha de, hîna ew xwediya dîmuqratiyetê ye, ferqê naxe navêna reş û gewrên xwe, ferqê naxe navêna, file, misilman û cuhê xwe, ferqê naxe navêna koknijadên xwe de. 


    Obama, ji kûrahiya xewnên daxwazkarê mafê reşên hejar û reben Marsin Kîng hate mala herî bilind, mala cihê biryara pêşî, mala sipî, Obama qedera guhertina emerîka, kurê Hisênê misilman, ku ji rojhilatî kînyaya efrîqî penaber bûbû Yekîtiya Emerîka, û ji keçeke file, ku bi rengê xwe ji sipyabû zewicî bû, û bingeha guhertina Emerîka ya îro danî bû. 


    Pêşketina vî welatî da xuya kirin, ku yekî sêwî ji dê û bavê xwe, yekî ku heta berî demeke ne dûr, mirovên ji rengê wî ne dikarîbûn, bi sipiyan re bixun, ne dikarîbûn li basên sipiyan siwarên, bibe serokê reş û gewran tev de.


    Dîsa hêviya me kurdên reben, dimîne, ku em jî rokê ji vê koletiyê xelas bin, û di welatê xwe de serbest bijîn, bi zimanê xwe serbest bipeyivin, em jî rokê, nasnameya xwe bibînin, mixabin heta roja îro, em di welatê xwe de, nikarin xanîkî ji xwe re ava bikin, em nikarin bibin muzifekî bilind di dewletê de, heta nuha em nikarin namûsa xwe biparêzin, gepa nanê xwe bi selametî daqurtînin.


    Dîsa hêviya me dimîne, ku ev rijêmên nijadperest di rojhilata navîn de, dersê ji mirovatiya xelkê wergirin, û mejiyên xwey zingar girtî ji gemara dîrokê paqij bikin û bi xwe re li hev werin, û destên xwey giran, ji ser dev û lêvên me hilînin, û bêhna mirovtiyê ji kûrahiya azadiyê careke din em bikşînin.


  Dîsa hêviya me ewe, ku em bi vê hêviyê re, di xew re nerin, ji ber tecrûba reşên emerîka da xuya kirin ku bi kar û xebatê, hêvî mezin dibin, bi qurban û danê, armanc pêktên.


 Lewra em ji hemû rêberên pariyên xwe hêvî dikin, ku ew jî bi ruhekî biratî, bi ruhekî dîmuqratî, dikaribin guhertinê bikin, ala rêbertiyê di partiyên xwe de, bispêrin hev, da xwîna pêşketinê nuh bibe, her kes firseta xwe bibîne, armanca me tevdan her dimîne xelasbûna miletê bindest û mezlûm e, û em tev de jêne biranoooo.

Hijmar (0) 


di: Tebaxa  


1995 ê de derket











TEQEZ BÛ KU AV LI SER MARSÊ (MERÎXÊ) HEYE


    


    Aleta ji nav hevderxistin kîmawî ya ku bi firgeroka emrîkî ya alî re ye, ya ku bi navê fonêksê tê naskirin, ku berî mehekê li kumka bakurr ya marsê danî bû, da xuyakirin ku av di bin xaka wê deverê  de heye.


    Destê alî yê fonêksê kulmek qûm ji binê pênc santîmitran rahişti bûyê û fehs kiribû,û li hebûna avê rast hati bû.


    Bê gûman di cara bê de, wê vekolîn bibe, ka gelo jîndarî di dema anha de yan di dema bûrî de,li ser merîxê peyda bûye yan na?,tevî ku pirr tişt nîşana hebûna jiyanê didin xuya kirin, lê ta nuha jî tiştekî wilo berçav wek peydabûna pektêrya ne hatiye ber çavan.


    Berî çend rokî fonêksê barandina berfê li ser merîxê dîti bû, lewra zanyaran karê mabûna wê dirêj kirin û dibêjin: berdewambûna karê vê firgeroka ezmanî, wê di mehên zivistana merîxê de, têkeve nava tirsê de,û dibe ku nikaribe xwe li himber sarbûna wênî zêde ragire.

Çireya diwem

bêjin: Ku ji kevitirîn deman de û ta nuha jî, jiyana mirovantiyê ji herêma kurdistanê ne hatiye birîn. 


    Lê ku em ji xwe pirsbikin: Gelo bihuşta Adem li erdêye yan jî li ezmanaye..?. Birastî ku em rûpelên tewratê biqulipînin, emê binêrin ku helwêsta bihuştê daye nasîn, û wê jî bêgûman ji ola zeradeştê kal biriye, lê anha evna ne babeta meye. Tewrat di pêşî de dabaşa bihuştê dike, û tê xuyakirin ku ew tilyên xwe bi rengekî teqze bal bi herêma kurdistanê vedike, ango ev bihuşt li kurdistanê didenasîn, û ew jî gelek sedemên wê hene:


- Tewrat çar çemên bihuştê binav dike û dibêje: 


    (Xwedê bihuşta Eden li rojhilat çandiye. Û Ademê ku wî afirandiye li wir bi cih kiriye. Û Xwedê çi dara berbiçav û ji xwarnê re baş ji erdê çandiye…..û çemek ji Eden derdiket ku bihuştê av bide. Û ji wir dibû çar serî. Navê yekî Fîşon….û navê çemê didwan Cîhon…..Û navê yê sisiyan Heddaqil ewê ku di rojhilatê Aşûr re derbasdibe. Û çemê çaran Ferate)  - tekwîn – 2-.  


    Dêmeke ev çeman hemû yên bihuştêne, û hemû jî îro li kurdistanêne, û ji ber van gotinan em karin bêjin, ku bihuşta tewratê li kurdistanê tê pesinandin.


- qur,ana pîroz ew jî di vê babetê de bi mere dibe alîkar û dibêje: (إني جاعل في الأرض خليفة) ango xwedê dibêje: Ezê mirov li eredê biafrînim, ev jî tê manê ko bihuşta Adem li erdê bû ne li ezmana bû. Weha ne (qur, anê) û ne kîjan olên din jî, ne gotine Adem li ezmana bû, tê xuyakirin jî ku ev bihuşt li ser pesarên çiyayên kurdistanê yên bilind avabûye, ku qur,an dibêje ji Adem û jina wî û ji şeytên re dibêje: (إهبطوا منها) ango jê dakevin, û herdem weku em dizanin daketin ji jor ber bi jêr veye, evna jî dide nasîn ku Adem û Hewa, ji çiyayên kurdistanê ku çemên vê bihuşta tewratê jê têne xwar, daketine cihên nizm.


    Nîşanên din hene ji rastya gotina me re, ku ew jî evin:


- Kurdistan nêzî cihê ku cihû lê dijîn, yan jî wêde cihê rûnişta Ibrehîm pêxwemberîye.


- Gelek gulîstan û havîngeh û bihiştên xweş, li kurdistanê peydadibin


- Xuyakirina Nûh pêxemberî, û daketina qeyika wî li ser çiyayê cûdî li kurdistanê bû. 


    Û hin tiştin din hene ne hewceye ku em bînin ziman, ji bilî ku em dizanin tewrat li ser destê (Izra) pîrê cihûyan, piştî koçberkirina cihûyan li ser destê Aşûryan, bi serdarya (Tigilat Filasirê yekemîn) sala 731 ê berya zayînê, li kurdistanê hatiye nivîsandin. ku wê çaxê qirala Israîlê hatibû perçiqandin, û cihû sergonî herêma kurdistanê kiribûn mîna, Heran, Xabûr, û Çiyayên Mîdya. 

KURD, QAD, MÎTOLOCYA, Û DÎROK





Xalis MSEWER


    Şore‏gêrê cîhanî (Ernisto Gîvara) dibêje: Ew miletê ku kîn û nefreta dijminê wî di dilê wî de tunebe, ew milet tucaran serkeftinê bidest naxe.


    Lê dibêjim: Ew miletê ku ji welatê xwe heznekî, nefreta wî li hember dijmin çênabe, û serkeftinê jî tucaran bidest naxe.


1- Landika mirovantiyê: Gelo buhi‏ş‏ta Adem ne likurdistanêye…?.


    Li vira emê hewlbidin, ku hin rastiyên nerîna xwe bi çend nî‏‏şa‏nên dîrokî û mîtolocî bidin xuyakirin. Dibe ku hin ji van danezanan ne pir rastbin jî, lê bi kêmayî emê dergehekî di vê babetê de vekin, û riya dirêj nêz bikin, ji kesên ku dixwazin li ser vê mijarê bimeşin, ta lêkolînên zanyarên dîrokê û yên urkyolocî, di vê herêma bi hest û ihsas de li pêşkevin û dîroka me kurda hê eşkere û belî bibe. Ji ber ku gelek kes dixwazin bi rêzek ji pênûsa xwe dîroka kurda bikiştî wenda bikin, û kurda ji xerîta rojhilata navîn û kevnar  bavêjin û tune bikin, û kurda mîna mêvan libal xwe bibînin, û ev gotinên ha jî gelek lêkolînerên xêrnexwaz di ekranên tilvizyonan de, bê şerm û fedî dibêjin. Lê emê livira bidin xuyakirin ku em kurd ne mêvanên kesîne, û em di welatê xwe de ji demên dûvdirêjve li welatê bav û kalên xwe dijîn, û em di qada xwe de li cem kesî ne mêvanin.


    Ji pêşîde emê bidin xuyakirin bê kîjan qad cihê landika mirovantiyê..?. di vê babetê de zanyarên dinê bûne sê beşên serekane. Û hersê beşên zanyaran cihê mirovê yekemîn ku li ser riwê qadê hatiye dîtin, li van cihan dibînin:


A-  Beşê yekem dibêje: Li Asyayê, ango li herêma çemên Çînê, cara yekem mirovê kevnar û pêşî hatiye dîtin


B- Beşê didiwan dibêje: Ku başûr rojhilata Afrîqiya, mîna Kînya û Tanzanya û Isyûbya,  cihêkî minasibtire ku hyîna mirovê kevnar jê destpêbike.


C- Beşê sisyan, di navbera herdiwan de dimîne, xwediyên wê dibêjin: landika mirovantiyê ji başûrê rojavayê Asyayê û ta bakurê Afrîqiya bi cihbûye, weke em dizanin herêma kurdistanê jî dikeve ber vê qada fereh de, û ev herêm ji herdiwên din bêhtir bala mirov dikşîne û bi bal rastyê ve diçe ku landika mirovantiyê be. Ew jî ji ber çend rastyên han;ne: Şkeftên herî kevnar ku mirovên pêşîn yên kevnar di wan de rûniştine, mîna şkefta(Şanîder) ku li nêzî rawendûzêye, û şkefta(Hezar Merd) ku ew jî li herêma kurdistana Iraqê dikeve….hwd li wir hene. Di şkefta yekem de sê termê mirovên niyandirtal hatine dîtin, ku bi temenê xwe vedigerin bêhtirî(40) hezar salê derbas bûyî, ango vedigere berya mirovê biaqil ku(Homosapiyenz) jêre dibêjin, û li ser destê vî mirovî koka mirovê niyandirtal ji


erdê rakbûye û ew mehûbûye. 


   Di wê şkeftê de jî libên genim yê kevitrîn hatine dîtin, ku bi temenê xwe 9 hezar sal berya zayînê vedigerin û bêhtir jî, li bal van terman hestiyên pir lawiran mîna bizin, mih, balinde, û pezkovî û dasên çinînê jî hatine dîtin .  Ji  vira  em karin

ji mafê çarenûsê were xwar, lê ew tu caran ji mafê nasnama çandî nikare bikeve , di dirêjahiya xebata tevgera siyasî ya miletê kurd li rojavayê kurdistanê sûre da mafê çandî bi dest xwe ve bîne û xebatek kiriye her çendî ne li gor daxwazan be , ji encama qelsbûna xebata ji bonî pêşvebirina çanda kurdî , di demên dawî de gelek kom û grûpên rewşenbîrî xwe bi navkirin û navê çanda kurdî ji xwe re kirin sembol û paşnav , bi rastî jî ew hewldan tenê dibe cihê rêzê, her wekî xebata vekolîn û pêşvebirinê di ber de bi qasî tê xwestin nehatiye dîtin , lê bi qasî tê dîtin ku ew grûp hîn nekarîne xwe ji bin bandora serdestan azad bikin û nasnama xebatê di bin siha wê de eşkera bikin , valahiya rola rewşenbîran bi awakî neynî dagirtine , em naxwazin ku ew di xemsariya tevgera siyasî re bibûrin , û doza avakirina dîwaran di navbera xwe  û nijadên din hildin , lê ji mafê meye em kesayeta çanda kurdî bi parêzin û xebatê di ber pêşvebirina wê de bikin, ji berya em ji erkên xwe yê netewî bibînin , ew erkek sincî ye , pêdivî bi hestên baweriyê heye , ji encama talankirina li ber çavê hemû kesî ji çanda kurdî re tê xuyanîkirin .


    Di baweriya min de heger milet û welat bi tevahî were talankirin lê tenê ziman , kevnetor , wêje û çanda kurdî bimîne parastî ? netewa kurd bi giştî wê ne xûme ser çokan û ji bejn û bala xwe nekeve .


-------------------------------  


� HYPERLINK "mailto:melevanresul@hotmail.com" �melevanresul@hotmail.com�


melevan1@gmail.com  








GRÛPÊN REWŞENBÎRÎ Û ÇANDA JIBÎRKIRÎ





Melevan RESÛL


    Şaristaniya miletan bi metodên renga reng têne avakirin , helbete ew şaristanî bi serê xwe nikare xwe ji pêmaya mirovanî bibire , gerdûn weha hemî bi beşdarbûn û çavkaniyên cor becor tê xemilandin , di qûnaxên kevn û serborî de çavkanî hemî diherikin ser hev û her miletek li gor hoyên xwe yên siruştî û vehûnandina navbera mirov û jiyanê de her yekî li gor pîvanên xwe şaristanîk avakiriye bi werkirina tam û çêja xwe pijandiye û li ser qoçkan kelandiye , di encamê de şaristanîk bi nav û nîşankirî ji pêmaya wî miletî derdikeve .


    Mebesta min ji tam û çêja borî ewe ku bêjim : şaristanî bi çend hokarên bingihîn têne avakirin her ku alavên pêkahatîn wekî hev di destê hemû miletan de ew bi xwe bin jî , mîna ku çawa mozîkjenên amîreke mozîkê mîna hev li ser estromentan dixebitin , lê her yek ji estromentan li gor pisporiya xwe dibe afrêner di hunera mozîkê de ,  her weha di wênesaziyê de û di gelek radeyên hevbeş de , lê mirov di dawî de li ber afrênerek bi nirx rûbirû dibe û ew berhem dibe dewlemendiya çanda gerdûnî .


    Vêca ka em vegerin li çanda netewan temaşakin ka çandên xwerû û xweser girêdayî taybetmendiya miletan heye yan jê na ?


    Bê guman diyare ku şaristanî grêdayî çandên rengîne , heger çandên netewî peyde nebin , ew şaristanî tu carî nikare berhemdar be û bi pêş nakeve yan wê qels û lewaz bimîne , ji vê jî dozê miletan rewa ne dema doza mafên çandî dikin ji ber du sedeman , yek jê xweparastina xwezayetiya mirovan e , û ya din jî tam û çêjkirina berhema şaristaniyê ye .


    Helbete ramanê çandî bi pêdawistiya xwendin û fêrbûneke têgihiştî heye , ji ber ku piraniya berheman bi alava raxistina raman , da wergere peyv û gotinê heye ,  ji lew  tevgera  kurdî  heger

Rûpela dawiyê








MEHRECANA HELBESTA KURDÎ .. Dûmahî 





- bdulsemed (Bavê Helbest ) lê mafê xwendinê da helbestvanê hêja (Mihemed Elî Hiso ) 


- Hozan Badillî , lê ji ber ku di zinadana rêcîmê de binçav kirye helbesta wî helbestvan Mehmûd badillî xwend 


- Bêbuhar ( Yûsiv Berazî ) mamoste Arşek Baravî helbesta wî xwend ji ber ku rewşa wî a tidurustî ne alîkar bû ku beşdar bibe .


    Û di nav xwendina hebestan re hunermend Se’ed Ferso û hunermend Îmad Kakilo bi dengê xwe çend stran pêşkêşî cemawerên beşdar kirin .


    Û hin helbestvan navê wan di rêza xwendinê de bû lê hin ne beşdarbûn û hin jî beşdarbûn lê lêbûrîna xwendinê kirin , 


    Di dawiya pirogiramê mehrecanê de sê xelat hatine terxandin :


1- xelata rêzdariyê Hebestvanê hêja ( Ehmedê Şêx Salih) helbestvan ( umer Ismaîl) ji dêvla wî ve wergirt çimkî rewşa ne alîkar bû ku beşdar bibe


2- xelata helbesta nûjen (serbest ) helbestvan ( Dildarê Aştî ) wergirt 


3- xelata helbesta kêşesaz (kevneşop) hebestvan (Melevan Resûl) wergirt


    Paşre pêşkêşên mehrecanê dane xuyanî ku ev komît (komîta amadekar) her sal nuh dibe û kesên ku bixwaze ku bibe endam ber nave xwe bide … û evî awayî mehrecan helbesta kurdî bi dawî bû … Spsî boy hemû kesên alîkar di pêkhatina evê mehrecanê de û her wiha pîrozbahî ji helbestvanên ku xelat wergirtin.











RIJÊMA SÛRÎ.. Û SIYASETA DIJBERIYÊ JI GELÊ KURD RE





Ebdilrehman APO


    Tê nasîn ku miletê Kurd, wek miletekî resen û kevnare, li ser xaka xwe ya dîrokî dijî, û şopên xwe di dîroka devera rojhelata navîn de li  ber çav û aşkere ne, di hemî waran de û nemaze rola xwe ya mezin di warê lêkirina dîwarê herî bilind de li dora baxçeyê jiyar û mandê de, û pir xalên dîrokê hatine tijîkirin û avakirin û damezrandin bi destê kurdan… û teşîna wan ya zêrîn di her qorek ji qorên dîrokê de heye bi serbilindî, ta roja îro,…


    Lê mixabin ev gelê dawerojê îro dikeve navbera astengî û alîştan de, di bazarek pîs û qirêj de ji aliyê rijêmên Kurdistan bindestkirine, û di rewşek aloz de jiyana xwe derbasdike… li çar haliyên Kurdistanê ev  zora han tê meşandin û ajotin ji layê zordest û faşistan de berve geliyê helweşandinê de, û badkarkirina gelê kurd, bi şêweyên hovîtî, ta karê heyî qirêj û pîs… karê wîlbûn û pirçiqandinê,…


    Di  vî  warî de, rijêma sûrî ji rijêmên herî tawanbar e di derheqa gelê kurd de li rojavayê Kurdistanê,.. û herdem zora xwe li kurdan diwerdîne û dipêçe, ta ku hebûna gelê kurd berbat bike û biçilmisîne, ev karê han ji aliyê rijêmê de, can û hestê niştmanî di hinder de dipirçiqîne, û bawariya merov  berve kort û çilpan de dajo û dorandin û ziyanek mezin dighîne berjewandiyên niştmanî yên bilind, li vir hin pirs xwe didine meydanê…


     Ma gelo çawa em ê karibin berjewandiya vî welatî biparizin , û rijêma ( be'is ) dîwarê niştimaniyê diherfîne…?! Hêzên guhartinê li  gor qonaxê ne an na..? çawa em ê karibin mafê gelê kurd bi cih bînin ? şêweyên kar û xebatê û li  gor  livin demoqratî û rewşa nuh wê çawabin…?  Xuya ye ti adgarên pêşveçûnê ne li ber çavin ta ku rijêma (be'is) desaletdar e,…! çimkî rijêma vî welatî li dirêjiya çel salî .. welat binlingkiriye , û li  meydanê cirîda wîlbûn û tinekirinê bi gelê perîşan re dikin û  nemaze  bi gelê kurd re , û welat kiriye zîndanek mezin , lîskên herî pîs têde bikartên ,  ji ber van tiştên han divê kar di du rêbaran de bê ajotin:


    1 – di rewşa welatî de: divê bi nêrînekê hêza gelê kurd berî bide hêzên niştimanî di hundirê welêt de, bi pirogramek zelal, bi naverokek niştmanî li ser bingeha paristina mafê gelê kurd û venasîna wî mafî di destûra welêt de di der rêbûna mafê çarenûsî ji gelê kurd re di rojavayê Kurdistanê de,. Bi xebatek demoqratîk.


    2 – di rewşa kurdî de : kar ji  bo  avakirina  lêvegerînek  kurdî  li gor  daxwaz   û  mercên  kurdan be  destberiya  mafên  millî yên  gelê  kurd  bike , …li ser riya pêkanîna encûmanek niştimanî di her perçakî de , ta avakirina encûmanek niştimanî fereh rêveberiya  çar  perçan  bike  li ser riya  kurdayetiyê hîngîştinî welatek  serbixwe  ji  gelê  royê  re , …  gelê  kurd  li  Kurdistanê .

AZADÎ JI GIRTIYÊN SIYASETVAN Û GIRTIYÊN NIHERÎNÊ RE, DI WELÊT DE 








KONGREYA NIVÎSKARÊN KURD LI SWÊDÊ PÊKHAT


�


 


Kongreya Komeleya Nivîskarên Kurd li Swêdê di 18 ê cotmehê li Stockholmê pêk hat. Hejmarek bilind ji endaman beşdarî kongreyê bûn.


   Li ser navê Yekîtiya Nivîskaran, Serokê Komelê Xaluk Ozturk çalakiyên sala derbasbûyî piralî nirxand. Nivîskar Zinar Soran jî rapora aborî pêşkêş kir. Piştre dîwanek ji bo rêvebirina kongrê hate hilbijartin. 


   Piştî xwendina raporan, ji endamê komelê, Nivîskar Osman Aytar dîtina xwe li ser çalakiyên komelê anî ziman. Aytar xwest ku, komele li ser buyerên li welat ji awira helwestnîşandanê çalaktir bibe. 


   Nivîskar Enwer Karahan jî li ser nirxdayîna berhemên nivîskarên Kurdan rawestiya û xwest ku, komele ji bo danasîna berhemên wan, çalaktir bibe.


   Piştî nirxandinên cewaz, endamên komelê komîteya karger ya nû hilbijart. Komîta Kargêr ji van Kesan pêk tê:


   Zeynelabdîn Zinar, Silêman Demir, Zinar Soran, Bubê Eser, Sidik Bozarslan. 


   Enwer Karahan, Xaluk Ozturk û Sidik Bozarslan jî dê weke endam, bi têkiliyên bi Federasyona Komeleyên Kurdistanê re, yekîtiya nivîskaran temsîl bikin.


Zarathustra News – zoroaster@comhem.se








MEHRECANA HELBESTA KURDÎ  .. Dûmahî 





Berî her tiştî silav ji rêçanên helbestê 


Li we bibarin xunav ji gûmanên xuristê


Xwestekên parzinandî..


 daxwaziyên daweravtî..


 armancên kovan...


 yarmendiyeke gewre..


 evîneke bi jan û kul..


 jiyana reh û damaran..


zelûl bûye...


Ka ew ziyanên rawanbêj ..?


  Kanîn ew şepolên hunerî..?


 Li ber siya çena dirêj ..


 li ser gerdena qirikê..


vegirtî bûn û ravedabûn .


    Amadekar û beşdarêd hêja , ev roja pîrozî ku ketiye 22 ê meha dehem tûşî bîranîna helbestvanê Kurd seyda ( Ceger Xwîn ) bûye , ev mehrecana sêzdemîn a helbesta Kurdî hewildaneke hîmdeye boyî geşîpêdana beşekî ji wêjeya Kurdiye , da ku xebata wêjeyî û bi taybetî a helbestî di evê rojê de pîrozbahiyê wergire ….. 


    lewra komîta amadekar a mehrecana helbesta Kurdî bi rengekî serbixwe û bi alîkariya hemû hêzêd konevanî û rewşenbîrî di nav komelgeha Kurd û civaka Kurdî de li Sûrî ev derfet û delîve ji mehrecana helbestê re amadekir … ango em jî bi navê komîta nirxandina wêjeya Kurdî ku ji (7) endaman hatiye damezrandin û me her endamekî daneyek ( bernivîsek ) ji (108) helbestên beşdar wergirtin li gor mêjer û amara nemrên ku komîta amadekar ji mere hinartin û bi civînên hevra me xanxanka pilên nirxandinê saz kir  


… rêbaza xanxankê jî ev bû :


1- Rêzimanî û rênivîs -2- pîvan û kêşesazî -3- wêneyên hizrî -4- zarê wêjeyî -5- mize û çêj -6- helbestenerîn û armanc .


    Encama pilên herheft endaman bû encama nirxa dawî .


    Ciyê şahnazî û serbilindahiyêye dema ku asta helbestê asteke bilind û balkêş bû li gor evê mehrecanê ku cara yekemîn xelata helbestê bi pilên nirxandinê tê dayin .


    Ên ku di rêza xwendinê de û ên ku ne di rêzê de jî li gor derfetê hinkûfê pîrozbahiyêne .


    Hêjano kar bê kêmasî nabin , em bi hêvîne ku em ciyê baweriya we bin çiku tevlî her tiştî jî hevkariya me û we serkeftina kare .


    Daxwaziyên komîta nirxandinê ji ayindê kar re 


1- îsal xelatên mehrecanê (3) xelatin … xelata şahnaziyê û xelata çaktirîn helbesta kêşesaz (kevneşop) û xelata qencetirîn helbesta nûjen … lê hêviya me ewe ku rengê xelatê bibe yekemîn helbest û duwemîn helbest li gor pilên nirxandinê … û navê 








nûjen û kêşesaz newên ragihandin çiku helbest helbeste .


2- hêviya me ji hebestvana ewe ku di salên bê de helbestên kurt û kin boy nirxandinê bihinêrin daku astengî kêm bibin .


3- çiku herdû komît jî nûjen dibin û endam têne guhertin … me divê ku li dawiya evê mehrecanê bête xwestin kesê ku xwe hilbijêre boy karê ayndê ( sala bê ) destê xwe hilde lê em bi hêvîne ku ne ji boy navdêriyê be belê boy karê piraktîk be …


    Serkeftina we ji omûdewrên mene Davdiliyên dilsojî boy wene  Û di navre hunermend Se'ed Ferso û hunermend Îmad Kakilo hin awazên hunerî pêşkêş ḱirin. 


    Êdî birêvebirên pûşkêşkirina mehrecanê yên ku ji 4 helbestvanên hêja dihate pêkhatin


1- Bavê Helbest́ 


2- Rif'et 


3- Narîn Metînî


4- Heyam Ebdurehman…… 


dest bi karê xwe kirin bi pêşkêşkirina kurte helbestên xwe û pêşkêşkirina helbestvanên ku di rêza xwendinê de ,


    helbestvanên ku hebestê xwe xwendin ev bûn 


Azad Hemo


Beşîr Melle


Soparê Arî


Xali Umer


Mehmûd Badilî


Ciwan Dêriḱî


Şêrîn Gêlo


Diljan Cûdî


Birahîm Ebdî


 Xemgînê Remo


 Heyam Ebdulrehman


 Bavê Şehab


 Lorî Tildarî


 Ehmedê Xursî


 Hesen Umer


 Hozanê Girkundê


 Rûfend Temo


 Zagros Osman


 Mehrî


 Berzan Birîrî


Elî Şêxo


 Ajder Bêwarî


 Narîn Metînî


 Şiyarê Xemgîn


 Hatim 


 Ebdulhelîm ( Bavê Şervan)


 Naf’i  Beyro


Dûmahî .. R : 5

RÊNERÎNÊN MIN





Dilê Amudê


   Min pirr caran çavrêtî kir 


   Çavrêtiya pirr tiştan : - hezkerên xwe - hevalên xwe - hogirên xwe - evîna xwe - mûçeyê xwe ….


    Min rênerîna  hevalbendên xwe ên rêwî .. û ahenga şokirina xwe .. û mendalê xweyî  ku hên nebûye .. û mafê minî wenda (azadiya talankirî) kir.. ez bûm çavnêrê evîna yekemîn.. û bihnika vegera ji koçberiyê.. û min rênerîna ewê bîstika vegera xweyî li hogiran kir.


    Evqase car û boy evqase tişt .. ez bendewar bûm… çavlirêkî hustuxwar bûm… lê evqasî jî min xwe girt û ez nehejiyam…, belê dawiya dawî min çavrêtî kir û ez ji kûrahiya xwe de hejiyam .. ez bi ewan bihnikên nejbîr lerizîm..azarên şêt û dîn… raman û baweriyên tevderbas û…., dengê fîzefîza ewan gotinên ku li çarhawîr min zîz dibûn min nedibihîst… min nizanîbû bê çi tê gotin.


    Ew hûrdemên ku min bi çavlirêtiyê li nexweşgehê buhartin.. min awira herdû çavan berdabû dergehê ewê odê … odake dergehê wê mezin bû … duzîlan bû, min di qelîştoka (terka) di navbera herdû zîlanan re hezir dikir (dinihêrî) .. kaku kesek li ber cavê min keve ..an jî derî vebe… daku ez ji derve de bibînim, dengek ji hundur hate min.. deriyê li nik min vebû.. firîşteyek jê derhat .. pîrozbahî da min : pîrozbe.. nojdarî  bi ser ket,


    Wa xwedêyo çiqasî  çavrêtî li ber dergehê oda nijdariyê  zore … û çi kamî û şadiye ew dema ku kes tê û mizgîniya pîrozbahiya serkeftina nijdariyê bi te digihêjîne.








PEZKÛVIYEK DI DARISTANÊ DE


Riyad Salih Elhuseyn


Wergerandin Bo Kurdî : Fadil Temo








DU  XWENDIN .. Dûmahî


baredoxek weha de..!!


   Zêdebarî vê çendê,ku gelê kurd di rewşek taybet û awarte de dijî, ta radeyekî berçav cuda ye ji rewşa miletên dîtir di Sûryayê de,û herweha siyasat û piyadekirinên rijêmê tund û reqtirin li hember miletê kurd ,ta radeyekî xuya ye ku siyaseta rijêmê neyartiya miletê kurd de,û bi hewl û koşeşeka zor rijêma Şamê piroje û piyadekirinên regezînî disepînê li ser gelê kurd bi merema jinavbirina mora wîya netewî, ku diwatirîn van siyaseta, mersûmê 49 yê regezînî ye , ku bi sedan armanc û meremên çepel li dûv vî mersûmî hene û jêrxana abûrî li navçe û deverên kurdan tûşî felaketekî dikê!?


   Xwendina dîtir ji mersûmê 49 yê regezînî,danpêdanek xuyaye ji aliyê rijêmê  bi miletê kurd û herweha bi kurdistana Sûryayê,ku ev mersûm û herweha çendîn mersûm û yasayên pêştir yên nijadperstî, gelê kurd û navçeyên kurdan cuda dikê ji Sûryayê,û bi taybetî mersûmê navhatî yê bednav ku ta radeyekî berçav tixûb û sînoran bo Kurdistan sûryayê destnîşan dike ,û herweha têperandina vî mersûmî ji layekî dîtir ve  tekez dikê ku siyaseta rijêmê li hember kurdan ne siyasetek serkeftîyebi dihên sala û hemû piyade û siyasetên pêştir nikarîne miletê kurd ji welat û doza wî dûr bikê.


  Bi kurtî dikarin bêjin: ku ev mersûm dijî gelê kurd de û di heman demê de dijî Şaristaniyê ye û dijî avedana deverên kurd de ye û mersûmek weha li hîç welatekî nîne..!!


  Ya diyare , ku rijêma Şamê dê bêtir guvaştin û fişaran bikê li ser gelê kurd di dema nîzîk de, û herweha ya sûra li ser dijatiya gelê kurd di heymên bê de, û tenha  tihna  rijêmê dê bi vî mersûmî û herweha bi sedan mersûmên kambaxtir dê naşikê  ,û li hember vê çavsorîyê, pêdiviya tevgera kurdî bê deng nebê û di astê pidivî de û bi başamadeyî bersingirtina rijêma Sûryayê ya dijmin û dagîrker bigirê û herweha tevger xwe berhev bikê  bo  her nexşe û pilaneka bêt  li ser miletê kurd.


Zagros

PÊŞEROJÊN KUMPIYOTER Û INTIRNÊTÊ


    


    Serokê bernama zanistî ya kampanya mîkrosoftê stîvin imot dibêje: di bîst salên bê de, wê guhertinin pirr mezin di vî warî de çê bibin, wê kombiyoter û biyolocya pev re hevjîn û alîkar bibin.


    Gelek rewşên Kumbiyûter û şanikên jîndar û sax wek hev in, yanî mirov wê dikaribin sîstemên biyolocî bi alîkariya  pêkanîna şêweyên kumbiyoterê ders bikin, her wekî mirov wê dikaribin dermanên nû li ser şanikên sîlîkonî tecrûbe bikin, bêyî ku wan dermanan di jîndaran de bicî bikin.


    Imot dibêje: di karên kimbiyotera anha de, va em dikin bighên lez û bezên dawî ji berhevkirinê re, lê dîsan kimbiyotera biyolocî ew çare ye.


    Di demên bê de em ê karibin şanikên sîlîkonî biguherînin bi ên biyolocî yanî ên sax û jîndar, û ez bawer im ev yekaya ne sawêrek zanisti ye, yanî ku em bi rengekî din bêjin, wê kîmya têkeve dewsa softwarê (bermece) û sîstemên biyolocî têkevin dewsa alet û dezgeyên kumbiyûterê (hardware).


    Navenda PEW INTERNET li ser vê meselê rapirsiyek li darxist û ji 742 karzan, siyasî, kumbiyûterzan, û kargêr pirsî: ka gelo hûn pêşveçûna intirnêtê di sala 2020 an de çawa dibînin?.


    Zêdî nîvê ên ku bersiv dan dîtin, ku intirnêt wê rewşa xwe winda neke, lê tişta ku nerîna wan li ser ne wek hev bû, digotin ka gelo wê kî di van salên bê de berpirsyarî, kargêrî, û serrastkirina vê tora intirnêtê bike? nexasim piştî bikaranîna kimbiyûterên bê têl, hinan ji wan digotin bela kargêrî ji yasa û rêdara sûkê re bimîne.


    Binisbet ji zimanê entirnêtê re, hinan dîtin ku zimanê ingilîzî jê re bi rêk û pêk e, hinan jî digotin bela di intirnêtê de, pirr ziman pêk werin.


    Ji bo parastina zanyariyan, gelek ji van xwedîkaran gotin ku aleta kombiyûterê tenê nikare tenahiyê peyda bike, lewra divê mirov jî pişikdariyê di vî karî de bikin.


    Karker û xwendevanên ku di riya entirnêtê re ho dibin û kar dikin, wê berhemên karê wan, bi qasî du caran li berhemên karên bê intirnêt zêdetir bibe.                                Dûmahî .. r : 11

cugrafî ya stratîjî ji welatê kurd re û zengîniya wî bi dahatên pêwîst û curbicur, hêjtiye ku hêrişber çavên xwe berdinê û hêrişê bibine ser ji bo wî kontrolbikin.


Ketina Kurdistanê di navbêna du hêzên mezin de jî – di hemî qonaxan de – hêjtiyê ku rewşa kurdî li cih bimîne. Û me encamên vê sedemê di çerxa nû de dîtin, nemaze ji parçebûna cîhanê li du beşên sereke: sosyalîst û sermayedar.


    Û em dikarin bibêjin ku tevgera neteweyî ya kurd gavne mezin gavkirine û di hindek qonaxan de gihêjtiye qeraxa serkevtinê, lê rewşên li dorê: Hevsengî û berjewendiyên navdewletî û herêmî, di gel sedemên xweyî, nehêjtine ku kurd bigihêjine armancên xwe. 


    Di ronahiya buyer û pêşkevtinên li dûv hev de, ji şerê Tengavê yê yekemîn de (sala 1991), xuyadibe prensîpa ku hevsengiya navdewletî ya berê li ser avabûbû (du cemserên cîhanî li hember hev) hilweşiya ji bo li şûna wê rewşek navdewletî nû avabibe û kontrola xwe bisepîne di kilîtên siyaseta navdewletî de û wê arastebike wek ku berjewendiyên wê yên stratîjî divên. Û tevî hewildanên gelekomeyî li Ewropayê û dirne din, dimînin ew tenê wek berkarên bergirî di rûyê Yekîtiya Welatên Amerîkî de, ango rijêmek navdewletî nû êdî xwe disepîne di qada navdewletî de û ji rêkxistinne nû re pilanan datîne. 


    Û bi bîranîna bîrdoze û ramanên amerîkî yên stratîjî ji rojên şerê sar de û heya niha, ji me re xuya dibe ku Yekîtiya Welatên Amerîkî herdem plan dadanî ji bo rêkxistinne ku berjewendiyên wê yên stratîjî di devera Rojhilata naverast de pêktîne, ji Peymana Bexdayê de (sala 1955 ê) – û dûv re Bêrjinskî (xwediyê bîrdozeya «kevana girjiyê») – heya Fibbî (xwediyê bîrdozeya «çargoşeyê hêzê» an «çargoşeyê zêrîn»). Û ji me re xuya dibe ku wan bîrdoze û raman û pilanan Kurdistan dixistine dilê xwe ji ber pêwîstiya wê ya stratîjî û samanên binerdî û dahatên curbicur. 


    Puxtekirinên jorîn, û têkeliya wan bi rewşa kurdistanî re – wek welatekî parçekirî di Rojhilata Naverast de, û xwediyên wî di bin stemekê de ne ku gefê li hebûna wan dixwe – nîşaneyê dide hestyariya doza kurdî û girêdana wê ya diyaliktîkî bi herdu kemereyên herêmî û navdewletî de, û herweha bandora wê li barûdoxên navxweyî yên dewletên Kurdistanê li hev pardikin, û li ayindeya wan

EVÎNDAR


Guleyan bide segvan


Û çend xulekan xwe ragire


Dê kolanan tijî bike bi terman


Textan bide dartiraş


Û çend rojan xwe ragire


Dê çalê tijî bike bi pencereyan


Hesinan bide hesinkar


Û çend mehan xwe ragire


Dê çolan tijî bike


Bi peyane şûran dikşînin


Tov bide bîstanvan


Û çend salan xwe ragire


Dê beyabanan tijî bike bi daran


Lê evîndar


Lê evîndar


Tiştekî tu nedê


Çunkî yê di dilê wî de


Ji şûr û pencereyan


Ji dar û terman


Qîme cîhanê gî dike





TARÎTIYEK





Cixareyekê ji dost re vêxîne


Dilê sar vêxîne


Çirayê vêxîne da ku şoreşger derbas bin


Êgir bi peykeran xîne


Mûmekê ji bo Îsa vêxîne


Jiyana xwe venemirîne !











HELBESTÊN KURDÎ LI BONNÊ HATIN XWENDIN





    K o m î t a 


amadeka    a     roja 


helbesta   kurdî ,   bi 


piştgiriya      komela 


Yasa û weqfa Şivan


Perwer   di   2.11.08 


an   de   ,   li   bajarê 


Bonnê  bi  helbestên 


k u r d î        h a t i n 


x e m i l a n d i n .


    Di vekirina mehrîcanê de herçar endamên komîtê bi hev re derketin ser dikê û pêşewaziya mêvanan xwe kirin û kêliyekê li ser cangoriyên peyva kurdî û pakrewanên kurd û Kurdistan rêz giritin. 


    Pêşkêşvana helbestvanan ji aliyê Xunav ve bi çend hevokên bedew û hestiyar dihatin pêkêşkirin û moral dida helbestvanan . Gotina  komîtê ji aliyê endamê wê Elî Cafer ve hate xwendin û piştre helbestvan Keça Kurd endama komîtê bi gotinên xweş xelat li xelatgiran belav kir , Xwendina birûskan ji  aliyê  helbestvan  Xebat  Şakir ve hatin  xwendin û spasiya  herkesên  ku  birûskname şandine kir . Kamêravan Kawa Şêxê ji serî hata dawî festîvalê wêne û vidio kişand.


    Di navbera herdu vehesînan de hunermendê hêja Zubêr Salih bi bizqa xwe dilê wan şad kir.


    Hêjayî gotinê ye , dema ku mirov berwerdiya îsal bi salên derbasbûyî  re  bike  dê  cûdahiyeke berbiçav bête dîtin. Wekî diyar e , hijmara  kesên  ku  li mehrîcanê amade bibûn li dora 200 kesî hebûn û bi dehan helbestvanan helbestên xwe xwendin. Herwekî me di bangê û vexwendinê de jî xwendibû ji her perçakî Kurdistanê Edib Çelkî ( Başûr ) , Hesen Îrandost ( Rojhilat ) , Mihemed Tanrikulu ( Bakur ) wek mêvanên rûmetê hatin xelatkirin û wek helbestvanên beşdar jî , helbestên xwe jî xwendin . Xelata mehrîcanê ji xwediyê pêşinyara  pêşîn  ya  ku  beriya  16  salan  hatibû  kirin re hate dayarkirin ew jî helbestvan Ebdulmecîd Şêxo ye . Xelateke taybet ji bo hunermed Zubêr Salih jî wek hunermendê mêvan hate pêşkêşkirin . Wekî ji me jî diyar bû , ku  mehrîcana îsal baş hatibû organizekirin û mirov kêm caran şaş didîtin . 


Helbestvanên beşdar ev bûn:


    Ebdilmecîd Şêxo , Azer Osê , Arşevê Oskan , Cankurd , Ebdurhiman Efîf , Dîlan Zêbo , Dilyar Dêrkî , Husên Hebeş , Hêmen Kurdaxî , Jandost , Keça Kurd , Kawa Şêxê , Mizgîn Hesko , Nezîr Palo , Nedîm Yûsif , Serhan Îsa , Xebat Şakir , Şêx Xelef , Dilşad Omer Kakî .


    Birûskname ji gellek sazî û destgeh û kesayetên kurd hebûn .


Ji internêtê





teqzedike û dibêje: (Magî navê êlek ji êlên Mîdîne, û firs û mîdî pîr û melên xwe ji nav vê êlê hildibijêrin…û mirovên wê bi fal û pîritî û stêrnasînê ve micûlbûn)-mîdya- A.M Diyakonov- 360. 


    (Karilton kon) di pirtûka xwe ya bi navê (kerwan) de dibêje: (Mac êleke mîdîye, û karê ola mîdî hemû di destê vê êlê de bû, û ew êleke herî bi hêz û rûmet bû, û di civaka mîdî de xwedî cihekî bilind bû). Ji vira em karin bêjin, ku magî kurdin û ola magiyan oleke kurdiye berya ku farsîbe, û ji cem mîdîyan ev ol kete nav firsan de. Ne ev bitenê jî lê firsa şaristanî cara yekemîn ji mîdiyan birine, û bi saya wan gihabûn asteke bilind ji şaristanyê. Li ser vê gotinê (Wool diyorant) jî di pirtûka xwe ya bi navê (Çîroka şaristanyê) di beşê yekem de, ku danyarên sûryê yên pirtûka (kurte dîroka şaristanyê) çêkirine û jê birine, di rûpelê 285 a de, vî tiştî teqzedike û dibêje: (Firsa zimanê xwe yê arî, û her 36 tîpên alifbaya xwe ji mîdiyan birine. Û wan kiriye ku firs di nivîsandinê de, çerm û pênûsan bi kelpîçên heryê biguherin, û di warê lêkirinê de bi rengekî fireh stûn bikaranîne. Û firsa yasaya wan ya sincî jî birine, ku şîreta bi abûriyeke aqilmendî di aşîtiyê de û dilawerî di demên cengê de dike, û ola Zeradeşt û xwedakên wî (Ahora – Mezda û Ehrîman), û rêzdarya malbatek petrîrekî(أبوي) ji wan birine).


    Mîtira jî xwedakî herî mezine di vê olê de, û hemû tişt nîşane ku ev xwedakê arî di vê herêma ariyan de diyar bûye, û ola wî li ser destên pîrên magî di herêma kurdên mîdî de kûr û fereh bûye, ta ku incîl – weku emê ji piştre bibînin – dibêje, ji wêderê magî hatine mizgînî bi pêxemberya Îsayê nûranî dane. 


    Birastî jî mîna Incîl dibêje, ev herêm li bakurî felstînê dikeve, û ji mîdya ola (Mîtira) di herêmên herî fereh de belavbûye, li bakur kihabû hindê, û piranya herêmên imperatorya farisî, û li ya ropmanî jî de belav bibû. Li romayê ev xwedak di rengê mirovekî spehî û bedew de di hate reseimandin, û li dora wî kilîlek ji ronahyê hebû ku ew jî nîşana yekîtiya wî bi rokê re bû, û belavbûna herî fireh ji ola vî xwedakî re di herdû sedsalên berya zayînê de bû. 


    Weha em karin bêjin ku mîtrayet oleke Petrîrekî (أبوي) bû, nîşanên wê yên herî 








ASOYÊN KÊŞEYA KURDÎ 


Û HEVRIKIYÊN


 LI PÊŞIYÊ


    Piştî zincîra buyer û pêşkevtinên ku li dûv hilweşîna komeleya sosyalîst bi seroketiya Yekîtiya Soviyeta berê hatin, û encamên vê yekê ji guhertina bingehîn di gellek têgeyişte û hevkêşeyên ramyarî û leşkerî û aborî de.. kêşeya kurdî kete qonaxek nû, ya ku bi adgarên xwe yên aşkere û veşartî nîşaneyê didin ku berê vê kêşeyê bi asone nû de ye, û ew li pêşiya hevrikîne nû ye.


    Bi pêdaçûneke kurt li dîroka kurdî û tîrkirina li ser movikên wê yên  pêwîst ,  em  dibînin ku şûna


Dûmahî .. R : 2

    Piştra şahê Babilî (Niboxez Nessir) du caran di salên 597 an, û 586 an de, êrîşî cihûyan kiribû û ew anîne herêma kurdistanê û Babil bi cihkirine, tewrata pîroz di van êrîşan de, li ber lingê hespên Aşûryan hatibû zîvarkirin û wenda bibû. Ligorî gotina tewratê, rehên cihûyan yên herî kevnar vedigerin kalkê wan yê yekemîn û herî kevnar Ibrahîm Pêxemberî, ku dîroka wî vedigere sala 1900 î berya zayînê. Tewrat tîne ziman û dibêje: Ibrahîm Pêxemberî, tevlî xizm û êl û pez û dewarên xwe, ji bajarê (Ur) ya Kildanî  koçber bûye, û di ber çemê ferat re çûye Heran, ku li herêma kurdistana turkiya dikeve, û îro bajarê Rûhayê jêre têgotin. 


    Li wir demekê maye ku hemû zarokên wî li wir çêbûne û xwedî bûne, ji wir çûye qada Kenan(كنعان) li Felestînê. Û teqzekirin ji vê gotinê re ramyarê misrî yê bi nav û deng(Seyid- Elqimnî), di pirtûka xwe ya bi navê(Ibrehîm Pêxemberî) de (dibêje: Ev pêxember di gastîna rojhilatanavîn de hatiye xuyakirin, û li wir li herêma kurdistanê zarwên wî hatine dinê û xwedî bûne). Û dibêje, ji nûve min naskiriye bê çima tewrat dabaşa Haranê dike, ku ew jî bêgûman ji herêma Heran, welatê Horyan re dibêje. Weha em karin cihê bihuşta tewratê bidin nasîn, û li kurdistanê bibînin.  


2- Kurd û Somerî: Lêkolînvan li ser welatê someryan yê resen û pêşîn, cudabûn ketiye navbera wan de, hinan gotiye ji pakistanê hatine başûrê iraqê, û hin dibêjin ji Europa yan jî ji girava Erebî hatine wir. Lê em dibêjin û bi awakî teqze, ku ew ji rûniştmanên kurdistanê yê resenin, ango ji şikeftên pesarên çiyayê kurdistanê ne ji cihekî din hatine xwar. Li çiyê berya dakevin deştê, karê niçîrê dikirin û genimê çolê diçinîn, ew genimê ku ta niha jî li newal û hêrikên kurdisatnê şîndibe. Di dema baranbaryê de(في العصرالمطير) ku di çarhezarsalya berya zayînê hatibû, di wê demê de somerî di şikeftên çiyê de dijîn, û nikarîbûn ji ber lehyên çemên dicle û ferat ve daketana qada rast û çandinî bikirna.


    piştî dema baranbbaryê bihurî, someriyan xwe bera deştên dicle û ferat dan, û dest bi çandinya avdayî kirin, û avgirtok(سدود) û cok û cobar çêkirin, û çandinya xwe avdan. Somerî bi kurdên Sobarto re di welateke hevbeş de gelek salan jiyan kirine, welatê Sobarto jî ew hêlên kerkûkê û diyale li Iraqê ne û pesarên çiyayê zagros jî diketin ber de. Cara yekemîn dabaşa Sobarto li ser zimanê(Iyanatom) şahê Legeş yê somerî di sala 2460 î berya zayînê de hatiye ziman. Dr. (Neîm Fereh) dîrokzanê sûrî, di pirtûka xwe ya bi navnîşana(dêmenên şeristanya kevnar) di rûpelê 198 an de, dibêje: (kevintirîn kesên ku li bakurê mîzopotamya rûniştine, ew Sobartî yan şobartîne, û ew hindam navê Sobarto lêbûye, gelek dîrokzan jî bawerdikin , ku koka








MEHRECANA HELBESTA KURDÎ  LI


  ROJAVAYÎ KURDISTAN


    Bi helkeftina mehrecana  helbesta  kurdî a


13mîn li rojavayî kurdistan komîta amadekariya 


Mehrecanê  û   bi  alîklariya  komîta  nirxandina 


wêjeyî  û  hemû   hêzên  siyasî  û  rewşenbîrî  û 


beşdariya  piraniya  partî  û  gurûpên  çalakiyên 


rewşenbîrî û  pêbilyayên  çanda  kurdî  li  bajarê 


Qamişlo  di  roja  ( Înê ) 24 ê  meha  dehem  de  


hate lidarxistin .


1 -  Despêkê   hemû   kesên   beşdar  kêlîkeke 


bêdeng li ser giyanê pakrewanan rawestiyan û 


paşre mehrecanê dest bi pirogiramê xwe kir .bi gotina komîta amadekar ku hate xwendin ji hêla mamoste Mehmûd Sebrî ve : despêka gotinê xêrhatin û pîrozbahiya  beşdarên mehrecanê kir û supasiya hemû kes û hêz ê gurûpên alîkar kir .


2- Gotina komîta nirxandinê ji hêla mamoste (Arşek Baravî )ve hate xwendin :                                                                              Dûmahî .. R : 4














BERVE HIJMARA 


SEDEMÎN DE JI «DENG»


Di destpêka meha berçille ya tê de, rojnameya me ( DENG ) dighêje hijmara xwe ya sedemîn, û di vê helkeftê de em pîrozbahiyê pêşkêşdikin ji xwe û hemî xwendevanên DENG re.


    Helbet hêjano , DENG a ku hijmara wê ya (0) di meha Tebaxa sala 1995 ê de derket , û di 154 mehan de dikaribû bi sed   hijmarî x w e            b i g i h ê j î n e xwendevanên xwe, hêvî he ye ku ji vir û wê de li ser sozê xwe bigihêje wan, lê ev hêviya ne bi hêsanî pêktê.. Belê, hêvî pêktê bi keda hemiyan, nemaze bi yarmetiya nivîskaran.


    Ji ber vê yekê em bangê li nivîskarên xwe dikin ku mijaran ji me kêmnekin, belê hîn ziyadtir bikin, û bi taybetî di hijmara tê de (100) ya ku wek hijmarek taybet derdikeve.


    Li benda me bin, em li benda we ne, û her bimînin serkevtî , û her bimîne rojnameya me DENG, dengê azadiya gelê kurd.


Edîtora DENG





.. SERNIVÎS ..








DENG                         











( Demoqratî ji welêt re, û venasîna bi heyîna milletê kurd wek netewa duwem di destûrê welatî de )

zemtkir, karê pêşîn pê rabûye gayê ezmana yê pîroz(Homa) kuştiye, û xweîna wî li erdê belavbû, ji bonî ku erd hatina çandinya xwe zêde bike û berke têkeve çandiyê û xwarin zêde bibe. Bi kuştina gayê pîroz re, miletên arî dev ji ola heyvê berdidin û bi ya rokê digrin, û xwdakê wan mîtira dibe mezinê cêhanê kişî. Weha jî li felestînê Îsa pêxemberî dijî diya xwe(Meryem) radibe dema li bajarokê Qana jêre dibêje:(ez li kûme û tu li kûye pîrekê, hê seata min nehatiye)- Yûhena – 2. Meryem dêka Yesûe li vir mîna sembola dawî ji xwedakên dayika mezintirî tê dîtin, û miletên wir di eynî demê de, berê xwe dan ola du mêran bav û kur, lê mixabin keç di nav wan de tunebû.


 (Ev gotara ji internêtê hatiye girtin, û em ê dûmahiya wê di hijmara tê de biweşînin )

PARÇENE


Ji derewên 


             axavtinê


Ji derewên bihnan


Ji derewên 


              dengan


Ji derewên 


                gerdûn


Derewa tenha 


Ya hêjaye 


        bawerkirinê


Evîne ew


Di gemarokirina 


        pêşerojê de


Di gemarokirina 


           nihoyê de


Di gemarokirina


        paşerojê de


Ti derwaze ji 


            jiyanê re 


Ji pêv jiyanê 

wan û ya someryan yek koke û yek nicadin, yan bi kêmasî somerî li bakurî herêma sobarto dijîn berya koçberî başûr bibin û li başûrê Iraqî şaristanya someryan li darxin).


(Samoîl Hinrî Howok), di pirtûka xwe ya bi navê(Çivîneka bîranîna mirovantiyê- lêkolînek efsaneyî) – wergêr Subhî Hedîdî- rûpelê 18 han de dibêje:(dibe bê naskirin ku ew guhertina di naveroka resen ya efsana Domozî û Înana de çêbûye, sedema wê ewe ku somerî ji jiyana abûrya şivantiyê ketibine ya çandinyê).


    Ango Somerî li vir ne rûniştmanên resen ji başûrê iraqê re hatin xuyakirin, lê ew ji cihin din hatine, û vî tiştî jî bêhtir di vê peyva xwe de dide zanîn ku dibêje:(Di warê pêşkêşkirina qurbanan de, Domozî û Iştar(Estêr) di rengê dara tenûbê mê û nêr de dihatin temsîlkirin, lê ev dara tenûbê li dilta dicle û ferat de şîn nayê, bese ew li çiyayê kurdistanê ku somerî jê hatine xwar şîntê). Howok dîsanê dibêje: (Tê xuyakirin, ku somerî ji wê herêma çiyê, ya ku li bakur û rojhilatê mîzopotamyayê dikeve ji wir hatine xwar, û efsaneyên wan didin xuyakirin, ku ji welatekî din hatine cihên xwe). Samoîl Howok pêde diçe û dibêje: (zimanê someryan kesek pir tiştekî jê nasnake, zimanekî wan xurû hebû, lê vê dawyê peyvên zimanê Samiyan û Hindo Euripiyan ketin nav zimanê wan de, û herdû cihan adat û kelepûr û ziman ji hevdûgirtin). Dr. Tewfîq Slêman ji yonîversita Lîbyayê di vê babetê de di pirtûka xwe ya bi navê(lêkolînin di şaristanya rojavaya Asya ya kevnar) de, rûpelê 86 an dibêje: (Bi sedema vê cîrantiya ji mêjde, zimanên van miletan ketibû navhev de, û ji ber wilo vî zimanî û yê din, hinek ji peyvên xwe wendakirin). Tewfîq Silêman pêde diçe û dibêje:(zimanê somerî hin peyvên biyanî di nav de peydadibim, evna jî tê wê manê, ku someryan ew ji milet û êlên derdora xwe birone,ew miletên ku berya wan yan bi wan re li vê herêmê rûniştine, di riya dan û stendinê de ev peyv ketine nav zimanê wan de).77.


    Li ser van gotinan ku em meyzekin gelo gotinên kurdî jî di nav zimanê someryan de hene.. an na? emê wê çaxê pêrgî van peyvan, û ji bilî van peyva jî bibin:

Rojnameyeke giştî ye, ji weşanên nivîsgeha çand û ragihandinê, ya parta Azadî ya Kurd li Sûriyê











ZANEBÛNA BI ZIMANAN FÊDE YE





    Bê gûman zanebûna bi du zimanan, yan bêtirî wilo, û bi karanîna wanî herroj, pirr fêdê dide mejyê mirovan.


    Li gora vekolînên zanyarên zanîngeha york ya li kenedayê, dibêjin: heger mirov bi du zimanan yan bêtirî wilo bipeyive û bi karbîne, nexweşya lerzê (ilizhaymer) zû bi zû lê na xîne.


- di salên navêna 2002-2005 an de, zanyar Ilîn Biyêlistok vekolîna xwe li ser 184 mirovên xityar pêkanî, ji wan 91 kes tenê bi zimanê diya xwe dizanîbûn, û 93 kes ji wan bi du zimanan xweşik dipeyivîn.


    Piştî vê vekolînê zanyar Ilîn nas kir, ku ji koma ên ku bi zimanekî tenê dizanîbûn emrê ketna wan bi nexweşiya ilizhaymer 71,4 sal bû, û ên bi du zimanan zanîbûn emrê ketna wan bi vê nexweşyê 75,5 sal bû. 


    Ji bo vê meselê lêkolînvan dibêjin, divê em li ser tiştin din bisekinin, wek asta xwendina mirovan, mirov jin e yan mêr e,...., ku ew jî helbet bandora wan li vê çîrokê heye.


    Lê tişta pirr bi fêde ku zanyar gihştinênê, eve: bikaranîna du zimanan mejyê mirovan, hergav dişixulîne û wî di kar de dihêle,lewra hin nexweşiyên mejî bi derengî dikevin.

















